
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-28 ta' Lulju, 2009
Mandat Numru. 1136/2009/1

Horace u Josette konjugi GENOVESE
VS

Joseph u Stella konjugi GALEA

[I-Qorti:

Rat ir-Rikors imressaq fid-9 ta’ Lulju, 2009, li bih u ghar-ragunijiet
hemm imfissra, r-rikorrenti talbu lill-Qorti zzomm lill-intimati milli
jbieghu, jittrasferixxu jew b’xi mod iehor jiddisponu mill-fond
ufficjalment maghruf bhala Block |, Door B, Flat 2, fi Triq
Francesco Balbi, f Ta’ Giorni, San Giljan;

Rat id-degriet taghha tad-9 ta’ Lulju, 2009, li bih laqghet it-talba
provvizorjament, ordnat in-notifika tar-rikors lill-intimati u gieghdet
ir-Rikors ghas-smigh ta’ nhar il-Flamis 23 ta’ Lulju, 2009;

Rat it-Twegiba mressga mill-intimati fl-20 ta’ Lulju, 2009, |li biha
lagghu ghat-talba tar-rikorrenti billi galu li t-talba ghall-hrug tal-
Mandat m’ghandhiex tintlaga’ ghaliex ma jezistux |-elementi
mitluba mil-ligi ghall-hrug tal-Mandat. Filwaqt |i jistgarru li d-dar
mertu tal-Mandat inxtrat b’ghajnuna finanzjarja tar-rikorrenti, taw ir-
ragunijiet taghhom ghalfejn waslu biex issa jridu jbieghu d-dar u kif
dahlu fatt ta’ konvenju ghall-bejgh taghha u fatt ta’ konvenju iehor
ghax-xiri ta’ post iehor ’il boghod mnejn jinsab il-fond mertu tar-
rikors, u dan biex jehilsu mit-tigrib li geghdin jghadduhom minnu xi
girien;

Semghet it-trattazzjoni tal-avukat tar-rikorrenti;

Rat |-atti kollha tar-Rikors;

Rat id-degriet taghha tat-23 ta’ Lulju, 2009, Ii bih halliet ir-rikors
ghall-provvediment;

Ikkunsidrat:

llli tqis li I-hsieb tar-rikorrenti huwa dak li jzommu lill-intimati milli
jibgghu ghaddejjin bil-bejgh u t-trasferiment ta’ post |i fih I-istess
intimati kien ilhom jghixu s-snin bhala kerrejja;

Tqis li r-rikorrenti Josette Genovese tigi bint |-intimati;

Tqgis li fNovembru tal-1996, ir-rikorrent Horace Genovese kien
hareg elfejn lira Maltin (Lm 2,000) mill-prezz tal-bejgh tal-istess
post lill-intimati min-naha tal-Awtorita’ tad-Djar u dan tanht wahda
mill-Iskemi ta’ Sussidju®. L-intimati hallsu I-mitejn u erbghin lira I-
ohra u |-bejgh sar fisimhom u favurihom;

Tqis li fOttubru tal-1999, l-intimati ghamlu testment unica charta li
fih, fost l-ohrajn, stqarrew li r-rikorrenti kienu pprovdew il-fondi
ghax-xiri tal-post fejn jghixu?

Tqis li fis-27 ta’ Mejju, 2009, I-intimati resqu fuq att ta’ konvenju
biex ibieghu I-post mertu tar-rikors, bil-patti u I-kundizzjonijiet
hemm imfissra®;

Tqis Ii fid-9 ta’ Lulju, 2009 (dak inhar Ii r-rikorrenti fethu din il-
pro¢edura), l-intimati resqu fuq att ta’ konvenju biex jixtru post fiz-
Zejtun;

Tqis li I-ghan ta’ talba ghall-hrug ta’ Mandat ta’ Inibizzjoni huwa
dak li jzomm persuna milli li taghmel xi haga li tkun li tista’ tkun ta’
hsara lill-parti i titlob il-hrug tal-mandat®;

! Dok “A”, fpagg. 8 sa 13 tal-atti
% Dok “B”, fpag. 15 tal-atti

% Dok “C”, Ppagg. 17 — 8 tal-atti
* Art. 873(1) tal-Kap 12

Tqis li bil-ligi, jehtieg li r-rikorrent juri zewg hwejjeg biex ikun
jisthoqqlu jikseb il-nrug ta’ Mandat bhal dak. L-ewwel haga li jrid
juri hi I-mandat huwa mehtieg biex jitharsu I-jeddijiet pretizi mir-
rikorrent. It-tieni haga hi li r-rikorrent ikun jidher li ghandu, mad-
daqqa t’ghajn (prima facie) dawk il-jeddijiet. Il-ntiega li jintwera li |-
parti li titlob il-hrug ta’ Mandat bhal dan ikollha prima facie I-
jeddijiet pretizi hija htiega oggettiva u mhux soggettiva li tiddependi
mid-diskrezzjoni tal-gudikant®>. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u
mhux alternativi. Jekk xi wiehed minn dawn iz-zewg elementi ma
jirrizultax, il-Qorti ghandha ti¢chad it-talba ghall-hrug ta’ mandat
bhal dak. Siewi wkoll li wiehed izomm quddiem ghajnejh li I-
procedura li hija mahsuba biex titgies talba bhal din huwa mixtieq li
tkun wahda sommarja, billi m’huwiex mistenni li jitressaq quddiem
iI-Qorti fi stadju bhal dak kulma jmissu jitressaq quddiemha waqt
is-smigh tal-kawza dwar l-istess jedd. Huwa ghalhekk i llum il-ligi
nbidlet u stabiliet zminijiet gqosra u precizi li fihom it-talba ghall-hrug
ta’ dan il-Mandat ghandha jew tintlaga’ jew tigi michuda®;

Tqis li minn dan johrog li I-Mandat ta’ Inibizzjoni huwa mezz
procedurali ec¢éezzjonali u mhux normali ta’ provediment legali’.
[I-harsien li I-ligi timmira ghalih fit-talba tal-parti rikorrenti huwa dak
li, minghajr il-hrug tal-Mandat, il-jedd li jista’ jkollu jitnehha darba
ghal dejjem u b’mod irrimedjabbli. Dan ma ffissirx li I-fatt li talba
ghall-hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-hrug ta’

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
® Art. 875(3) tal-Kap 12
7 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Mandat bhal dak ma tintlagax ikun ifisser li I-jedd pretiz ma jezistix.
It-tiftix i trid taghmel il-Qorti huwa dak jekk, bl-ghamil li minnu
gieghed jibza’ r-rikorrent, jistax jintilef darba ghal dejjem jedd i I-
istess rikorrent jidher li ghandu fil-waqt li hareg it-talba ghall-hrug
tal-Mandat;

Tqis li, r-rikorrenti sehhilhom juru li huma ghandhom kreditu kontra
l-intimati. Min-naha |-ohra, ma ntweriex mad-daqqga t'ghajn li I-post
mertu tar-rikors inxtara mill-intimati bhala prestanome tar-rikorrenti:
jidher |i l-arrangament kien [i I-intimati jinghataw ghajnuna
finanzjarja minghand ir-rikorrenti biex ikunu fgaghda li jixtru |-post
li jghixu fih. Issemma (imma ma ntweriet I-ebda kitba) Ii I-intimati
kienu weghdu I-post lil binthom ir-rikorrenti meta jigu negsin;

Tqis illi I-att tal-konvenju li ghamlu l-intimati huwa att inter vivos i
huma ghandhom kull jedd li jidhlu ghalih, ukoll kieku saret weghda
li jhallu I-post “wara mewthom”;

Tqis ukoll Ii I-kreditu tar-rikorrenti jista’ bla xkiel ta’ xejn jithares
b’modi ohra mahsuba mil-ligi bla ma tabilfors jinzamm il-bejgh
imwieghed mill-intimati fl-att tal-konvenju,

Tqgis fuqg kollox, Ii r-rikorrenti ma sehhilhomx juru li I-bejgh tad-dar
tal-intimati sejjer igibilhom effett irrimedjabbli ghall-harsien tal-
kreditu minnhom pretiz;

Tqis, ghalhekk, li minbarra I-element tal-jedd mad-daqqa t'ghajn, ir-
rikorrenti riedu juru lil din il-Qorti li hemm ukoll il-htiega li I-Mandat
jinhareg. Kif inghad, dan I-element ma sehhilhomx jippruvawh Kkif
mehtieg;

Ghal dawn ir-ragunijiet, il-Qorti gieghda tiddeciedi billi:

Tichad it-talba ghall-hrug tal-Mandat billi ma ntweriex li jezistu r-
rekwiziti mitluba mil-ligi ghall-hrug tieghu;

Thassar contrario imperio d-degriet taghha tad-9 ta’ Lulju, 2009,
safejn kienet lagghet it-talba provvizorjament; u

Tiddikjara li, fic-Cirkostanzi tal-kaz, l-ispejjez jibqghu minghajr
taxxa bejn il-partijiet.

< Sentenza Finali >

